
ТАҚРИЗИ 

муқарризи расмӣ ба диссертатсияи Моҳираи Раҳмон дар мавзӯи «Асосҳои 

методии таълими элементҳои комбинаторика дар муассисаҳои таҳсилоти 

миёнаи умумӣ» барои дарёфти дараҷаи илмии номзади илмҳои педагогӣ аз 

рӯйи ихтисоси 13.00.02 – Назария ва методикаи омӯзишу парвариш 

(математика, таҳсилоти миёнаи умумӣ) 

Дар ҳаѐти ҳамарӯзаи инсон проблемаҳое пеш меоянд, ки на танҳо ҳалли 

ягона, балки вариантҳои гуногуни ҳалро доро мебошанд. Барои он, ки ҳалли 

беҳтарин интихоб карда шавад, зарур аст, ки ҳамаи онҳоро муоина намоем, ѐ 

ақаллан миқдори ҳалҳоро ҳисоб намоем. 

Масъалаҳое, ки дар онҳо сухан дар бораи ин ѐ он комбинатсияи объектҳо 

меравад, масъалаҳои комбинаторӣ номида мешаванд. Комбинаторика яке аз 

шохаҳои қадимтарини математика ба шумор меравад, ки дар асрҳои гуногун 

олимон ба омӯзиши он шуғл варзидаанд. 

Дар солҳои охир комбинаторика, вобаста ба пешравии ҳалли проблемаҳои 

математикаи дискретӣ хеле инкишоф ѐфтааст. 

Методҳои комбинаторӣ барои ҳалли масъалаҳои нақлиѐт, бахусус масъалаҳо 

доир ба ҷадвали ҳаракат; барои тартиб додани нақшаҳои истеҳсол ва 

амалигардонии ҳар гуна маҳсулот истифода бурда мешаванд. Масалан: ба 

конструктор (созанда) ҳангоми  ихтироъ намудани модели механизми нав, ба 

аграном ҳангоми ба нақшагирии тақсимоти зироатҳои ғалладона дар якчанд 

майдонҳои хоҷагии деҳот, ба химик ҳангоми омӯзиши сохти молекулаҳои 

органикӣ, ки масъалаҳои таркиби атомиро дорад, лозим аст. Яъне методҳои 

комбинаторика дар ҳалли масъалаҳои бағоят муҳими ҳаѐтӣ ва илмӣ-назариявӣ 

татбиқ меѐбанд. Чунончӣ робитаи комбинаторика бо масъалаҳои илмии 

барномабандии хаттӣ муайян карда шудаанд. 

Яке аз масъалаҳои таълими математикаи муассисаи таҳсилоти миѐна ин 

инкишоф додани маҳорати ҳал намудани масъалаҳои комбинаторӣ, вобастагии 

онҳо бо фаъолияти ҳамарӯза мебошад. Интихоби объект ва ҷо ба ҷо кардани онҳо 

аз рӯи ин ѐ он тартиб қариб, ки дар ҳамаи соҳаҳои фаъолияти инсонӣ дучор меояд. 

Ҳалли ин гуна масъалаҳо имконият медиҳад, ки донишҳои хонандагон доир 

ба масъала, доир ба раванди ҳалли он васеъ гардида, онҳоро барои ҳалли 

масъалаҳои амалии ҳаѐтӣ тайѐр намоем, ташкили ЭК ва таҳқиқотӣ онҳоро ба роҳ 

монем. Агар омӯзгор дар раванди таълим хонандагонро фаъол намояд, дар онҳо 

ба ташабускорӣ, мустақилона фикронӣ, чуқур ва мустаҳкам аз худ кардани 

донишҳои математикӣ ташаккул меѐбад. 

Ҳадафи таҳқиқот – таъмини методии омӯзиши элементҳои комбинаторика 

дар муассисаи таҳсилоти миѐнаи умумӣ, дар асоси муносибати босалоҳият дар 

таълим. 

Объекти таҳқиқот - раванди таълими математика дар муассисаи таҳсилоти 

миѐнаи умумӣ. 

Мавзӯи таҳқиқот – асосҳои методии  таълими элементҳои комбинаторика 

дар муассисаҳои таҳсилоти миѐнаи умумӣ. 

Масъалаҳои таҳқиқот: 

 фароҳамоварии омӯзиши элементҳои комбинаторика дар курси алгебраи 

синфҳои 11; 

 муайян кардани асосҳои методии таълими элементхои комбинаторика дар 

таълими алгебраи синфи 11-ум; 

 сохтори модели методии стандарт, барнома ва нақшаи таълимии элементҳои 

комбинаторика дар асоси муносибати босалоҳият; 

 гузаронидани озмоиши педагогӣ ва натиҷагирӣ аз он. 

Усулҳои таҳқиқот умумиилмӣ, методи диалектикии дарки ҳодисаҳо ва 

равандҳои иҷтимоӣ, методи мушоҳида (мушоҳидаҳои бевосита ва бавосита), 

озмоиши педагогӣ, анализ ва синтез, пурсишнома, санҷиш, сӯҳбат, ташхиси 

компютерӣ, методҳои  омори математикӣ ва ғайра. 

 асосҳои назариявию методологии омӯзиши ЭК дар муассисаи таҳсилоти 

миѐнаи умумӣ муайян карда шуд; 

 маводи назариявии омӯзишӣ барои хонандагон коркард ва пешниҳод гардид; 

Аҳамияти назарии таҳқиқот 

Сохтори модели методии стандарт, барнома ва нақшаи таълимии элементҳои 

комбинаторика дар асоси муносибати босалоҳият пешниҳод карда шуд. 

Тибқи стандарт маҷмӯи салоҳиятҳои хонандагон доир ба элементҳои 

комбинаторика муайян карда шуданд. 

Тибқи барномаи пешниҳодгашта намунаи дарсҳо, ки ба муносибати 

босалоҳият асос ѐфтаанд, барои омӯзгорон пешкаш карда шуд. 

Дар раванди дарсҳо аз масъалаҳои ҳаѐтӣ васеъ истифода буда шуд, ки боиси 

ташаккулѐбии ММД хонандагон доир ба ЭК мебошанд. 

Аҳамияти амалии таҳқиқот аз он иборат аст, ки асосҳои назариявӣ, 

барномаи омӯзишӣ, коркарди методӣ ва натиҷаҳои онро омӯзгорони фанни 

математика дар раванди дарс истифода бурда метавонанд. Маводи илмӣ-методии 

таҳқиқотро ҳангоми тайѐрии касбӣ-методии омӯзгорони ояндаи математика дар 

муассисаҳои таҳсилоти олии педагогӣ, дар донишкадаҳои такмили ихтисоси 

омӯзгорон истифода бурдан мумкин аст. 

Нуқтаҳои ҳимояшавандаи диссертатсия: 

 асосҳои назариявии ЭК ва мавқеи онҳо дар ташакккули донишадӯзии 

хонандагони муассисаи таҳсилоти миѐнаи умумӣ; 

 модели стандарти таҳсилоти математикӣ, барнома ва дар ин асос муайян 

кардани маҷмӯи салоҳиятҳое, ки хонандагон бояд азхуд намоянд; 

 методикаи амалигардонии омӯзиши ЭК дар асоси муносибати босалоҳият 

дар таълими математика; 

 маҷмӯъи шароитҳои ташкилию педагогӣ, ки фаъолнокии фаъолияти 

хонандагонро таъмин менамоянд. 

Саҳми шахсии довталаб дар коркарди мустақилони мавқеи назариявии 

омӯзиши ЭК, коркарди методии таълими ЭК дар муассисаи таҳсилоти миѐнаи 

умумӣ ва истифодаи онҳо дар амалия, дар сохтордиҳии стандарт, барнома ва 

озмоиши педагогӣ, коркарди нишондодҳои методӣ оид ба масъалаи таҳқиқшаванда 

арзѐбӣ мешаванд. 

Натиҷаҳои таҳқиқотӣ дар 17 интишороти муаллиф инъикос ѐфтаанд, ки аз 

онҳо 4-тояшро мақолаҳои илмии дар маҷаллаҳои тақризшавандаи Комиссияи 

олии аттестатсионии назди Президенти Ҷумҳурии Тоҷикистон ба нашр расида ва 

13-тои боқимондаашро мақолаҳои дар дигар нашрияҳо ба чоп расида ва маводҳои 

конференсияҳои илмӣ ташкил додаанд. 

Бо баробари муваффақиятҳо дар рисола нуқсонҳо низ ба назар мерасанд. Ба 

сифати эрод чанд нуқтаро таъкид кардан ба манфиати кор хоҳад буд: 

1. Моҳияти инкишофи тафаккури кобинаториро дар нақши фарҳангӣ, дар 

нақши сохтордиҳии олами воқеӣ ва дар нақши асоснокии мантиқии 

мулоҳизарониҳои индуктивию дедуктивӣ як қатор олимони соҳаи 

математика ба мисоли Ф. Барт, Е.Е. Белокурова, В.А Болотюк, Н.Я Виленкин, 

В.Ф. Волгина А.П. Шихова омӯхтаанд. Хуб мешуд, ки аз олимони ватани низ 

ва саҳми онҳо дар таълими элементҳои комбинаторика дар таҳқиқоти 

диссертатсионии худ гузаштаанд, баѐн кунед. 

2. Хуб мешуд, ки тадқиқоти эксперементалиро дар муассисаҳое мегузаронидед, 

ки равияи табии мебудаанд, ки дар онҳо таълими математика ва элементҳои 

комбинаторика васеъ истифода бурда мешавад, гузаронида мешуд боз 

аҳамияти амалии корро хуб мекард. 

3. Истифодаи кадом технологияҳои замонавиро дар раванди таълими 

элементҳои комбинаторика дар хонандагон истифода бурдан мумкин аст. 

4. Ҳам дар автореферат ва ҳам дар рисола баъзе хатоҳои услубӣ ва техникӣ ба 

назар мерасанд. 

Эродҳои зикршуда ҷузъӣ ва ислоҳпазир буда, ба арзиши илмӣ-назариявӣ ва 

амалии рисола таъсири манфӣ намерасонанд. 

Хулосаҳои ҳар як боб дар охири боб ҳамчун натиҷаҳои таҳқиқот пешниҳод 

карда мешаванд. Дар ҷараѐни таҳқиқи мавзӯи рисола, ки зарурати омӯзиш ва 

истифодаи амалии асосҳои методологии таълими унсурҳои кори таркибиро дар 

мактабҳои таҳсилоти умумӣ таъкид кардааст, ҳадафи кор ва саволҳои ба миѐн 

гузошташуда пурра инъикос ѐфтааст. Дар охири рисола, мазмуни асосии рисола 

дар хулосаҳои зерин оварда шудааст: 

1. Таҳлили адабиѐти илмӣ-методӣ собит мекунанд, ки ҳарчанд дар марҳилаҳои 

гуногуни талими математики муассисаи таҳсилоти миѐнаи умумӣ (дар 

замони Шӯравӣ – мактаби миѐна) ЭК мавриди омӯзиш қарор гирифта буданд, 

масъалаи аз диди методӣ асоноккунии онҳо то андозае ҳалли худро наѐфта 

буданд. Бештари таҳқиқотҳо тавсифи мундариҷавӣ дошта, мазмуни асосии 

маводро фарогир набуданд. 

2. Ошкор карда шуд, ки таълими ЭК-ро муҳақиқон, бештар дар шакли 

мақолаҳои маҳдуд, ки асосҳои методологии таълими онро шарҳ намедоданд, 

пешниҳод мекарданд. 

3. Асосҳои назариявии омӯзиши ЭК дар асоси маводи таърихӣ, ки тавсифи 

амалӣ дорад ошкор ва шарҳи мухтасари худро ѐфт. 

4. Масъалаҳое боиси муҳокима қарор гирифтанд, ки дар раванди таълими 

элементҳои комбинаторика мавқеи хоса дошта, масъалаҳои назариявӣ ва 

амалии таҳсилоти математикро дарбар мегиранд. Бештари масъалаҳои 

муоинагашта тавсифи таърихии элементҳои комбинаторикаро шарҳ доданд. 

Мавқеи масъалаҳо дар он зоҳир гаштанд, ки онҳоро дар раванди омӯзиши 

математикаи муассисаҳои таҳсилоти миѐнаи умумӣ васеъ истифода бурдан 

мумкин аст. 

5. Таҳлили умумии тавсифи масъалаҳо аз диди амалияи истифодабарии онҳо, 

инчунин маводи комбинаторӣ аз диди назарияи маҷмӯъҳо ошкор ва  шарҳ 

дода шуд. 

6. Дар раванди ҳалли масълаҳои дар рисола пешниҳодшуда натиҷаҳои дар боло 

зикр гардида ба даст оварда шуд. 

7. Дар асоси таҳлили назариявӣ ва таҷрибаи гузаронидашуда асосҳои 

методологӣ ва методии омӯзиши ЭК коркард ва ва барои омӯзиш пешниҳод 

карда шуд. 

8. Сохтори модели методии стандарт, барнома ва нақшаи таълимии элементҳои 

комбинаторика дар асоси муносибати босалоҳият пешниҳод карда шуд. 

9. Тибқи стандарт маҷмӯи салоҳиятҳои хонандагон доир ба элемнтҳои 

комбинаторика муайян карда шуда, тибқи барномаи пешниҳодгашта намунаи 

дарсҳо, ки ба муносибати босалоҳият асос ѐфтаанд, барои омӯзгорон пешкаш 

карда шуд. 

10. Дар раванди дарсҳо аз масъалаҳои ҳаѐтӣ васеъ истифода буда шуд, ки боиси 

ташаккулѐбии дониш, малака ва маҳорати хонандагон доир ба ЭК мебошанд. 

Муайян карда шуд, ки барои барқарор омӯзиши ЭК маводи тавифи таърихӣ 

ва амалидоштаро истифода бурдан зарур аст. 

11. Бо мақсади муайян кардани ММД омӯхтаи тавсифи комбинаторӣ дошта, ба 

тариқи интихобӣ хонандагони синфҳои 11 муқарар гардиданд. Дар раванди  

